
Abstrak tesis yang dikemukakan kepada Senat Universiti Putra Malaysia sebagai 

memenuhi keperluan untuk Ijazah Master Sastera 

PENGGUNAAN FLORA SEBAGAI PERUMPAMAAN DI DALAM 

AL-QURAN 

Oleh 

SOLEHAH BINTI SALEH 

April 2017 

Pengerusi    : Mohd Sukki Othman, PhD 

Fakulti  : Bahasa Moden dan Komunikasi 

Allah S.W.T menggunakan flora sebagai perumpamaan untuk memberi pengaruh yang 

positif kepada jiwa manusia. Flora yang dinyatakan secara khusus dalam al-Qur’an al-

Karim mempunyai kelebihan, keistimewaan dan terdapat juga hikmah yang tersendiri 

sehingga flora tersebut dinyatakan oleh Allah S.W.T dalam al-Qur’an. Hal ini 

menimbulkan persoalan mengapa flora tertentu sahaja dijadikan sebagai perumpamaan 

dalam al-Qur’an? Justeru, kajian ini bertujuan untuk mengenal pasti jenis flora, 

menghuraikan bentuk pembahagian perumpamaan flora serta menjelaskan hikmah 

penggunaan flora tersebut sebagai perumpamaan dalam al-Qur’an. Kajian ini berbentuk 

kajian kepustakaan melalui pendekatan kualitatif. Kaedah analisis kandungan digunakan 

bagi menganalisis ayat yang mengandungi perumpamaan dalam al-Qur’an dari aspek 

flora. Ayat-ayat ini dihuraikan secara deskriptif berpandukan pendekatan ‘Abd al-

Rahmān Hasan Habannakah Al-Maidāniy. Analisis I'jāz bayānīy dan I‘jāz ‘ilmīy 

digunakan bagi menghasilkan kajian yang lebih mendalam. Dapatan kajian mendapati 

terdapat lapan jenis flora yang digunakan sebagai perumpamaan dalam al-Qur’an, iaitu: 

pokok kurma, biji benih, pokok, kayu, daun, rumput, tandan, dan tanaman. Kajian juga 

mendapati bentuk pembahagian perumpamaan flora tergolong dalam bentuk al-Basīt dan 

al-Murakkab. Bentuk pembahagian flora juga mengandungi dua pembahagian iaitu 

(ḥissīy- ḥissīy) (‘aqlīy-ḥissīy) dan (haqīqīy-khayālīy). Dapatan kajian juga menunjukkan 

terdapat empat kategori hikmah dalam perumpamaan flora iaitu ganjaran baik, balasan 

buruk, bukti kekuasaan Allah S.W.T serta kemuliaan dan kehinaan. 



© C
OPYRIG

HT U
PM

ii 

Abstract of thesis presented to the Senate of Universiti Putra Malaysia in fulfillment of 

the requirement for the degree of Master of Arts 

USAGE OF FLORAL IN METAPHOR IN THE AL-QURAN 

By 

SOLEHAH BINTI SALEH 

April 2017 

Chairman :   Mohd Sukki Othman, PhD 

Faculty :   Modern Languages and Communication 

Allah S.W.T using floral as a metaphor to positively affects human spiritual. Floral 

specifically mentioned in al-Qur’an were specially emphasized on its good, specialty and 

wisdom that they were introduced in the Al-Qur’an by Allah S.W.T. The question now 

arises as to why only certain floral serve as a metaphor in the Quran. Thus, this study 

aims to identify the floral types, to describe the distribution pattern of the flora metaphor 

and to explain the wisdom of the chosen floral to serve as metaphor in the Quran. This 

study is a review study which conducted through qualitative approach.  Content analysis 

approach was used to analyse the floral-oriented metaphorical verses in the Quran. These 

verses then elaborated descriptively based on the approach of ‘Abd al-Rahmān Hasan 

Habannakah Al-Maidāniy. I‘jāz bayānīy and I‘jāz ‘ilmīy approach used for in depth 

observation. The study found that there are eight types of floral used as a metaphor in 

the al-Quran, namely dates, seeds, trees, wood, grass, fruits and plants. It is also found 

that the distribution pattern of the floral metaphor categorized into two types, which is 

al-Basīt and al-Murakkab. The distribution pattern of the floral are also consists of two 

types, namely (ḥissīy- ḥissīy) (‘aqlīy-ḥissīy) and (haqīqīy-khayālīy). Study shows that 

four categories of wisdom in the floral metaphor are good reward, bad reward, the 

almighty sign of Allah S.W.T as well as the honorable and disgrace.  

1 

 

BAB 1 

 

 
PENDAHULUAN 

 

 

1.1 Pengenalan 

 

 
Al-Qur’an didatangkan untuk seluruh alam yang diwahyukan kepada rasul-Nya 

Muhammad S.A.W sebagai petunjuk dan pedoman kepada seluruh manusia ke arah jalan 

kebenaran. Firman Allah S.W.T dalam surah al-Israa’ ayat 9: 

 

 

ذَاََّّإنِ َّ رََُّّٱلۡقرُۡءَانََّهََٰ تَِّيعَۡمَلوُنَََّّٱل ذِينَََّّٱلۡمُؤۡمِنيِنََّيهَۡدِيَّللِ تيَِّهِيََّأقَۡوَمَُّوَيبُشَِّ لِحََٰ َّلهَمَُّۡأجَۡرٗاَّكَبيِرٗاَّأَََّّٱلص َٰ  ٩َّن 

Maksudnya:  Sesungguhnya Al-Qur’an ini memberi petunjuk ke jalan yang paling lurus 

dan memberi khabar gembira kepada orang mukmin yang mengerjakan kebajikan, 

bahawa mereka akan mendapat pahala yang besar. 

 

 

Allah S.W.T telah menyajikan pelbagai bentuk petunjuk dalam al-Qur’an kepada 

hamba-Nya. Antaranya ialah melalui perumpamaan yang terdapat di dalamnya. 

Perumpamaan al-Qur’an termasuk di dalam ‘Ulūm al-Qur’an yang bertujuan untuk 

memahami kalam Allah S.W.T dalam pelbagai aspek, termasuk dari segi penurunannya, 

pengumpulannya, penafsirannya, serta tidak ketinggalan juga aspek kandungan al-

Qur’an itu sendiri.  

 

 

Allah S.W.T telah mengisikan al-Qur’an dengan pelbagai perumpamaan supaya manusia 

mengambil pelajaran dan pengajaran. Firman Allah S.W.T dalam surah al-Zumar ayat 

27: 

 

 

ذَاََّّوَلقَدََّۡ َّمَثلََّٖل عَل همَُّۡيتَذََك رُونَََّّٱلۡقرُۡءَانَِّضَرَبۡناََّللِن اسَِّفيَِّهََٰ ٧٢ََّّمِنَّكُلِّ

Maksudnya: Dan demi sesungguhnya! Kami telah mengemukakan kepada umat manusia 

berbagai perumpamaan dalam Al-Qur’an ini, supaya mereka mengambil peringatan 

dan pelajaran. 

 

 

Pelbagai perumpamaan dapat ditemui dalam al-Qur’an, antaranya perumpamaan 

manusia, haiwan, tumbuh-tumbuhan, elemen alam semesta dan sebagainya. Al-Qur’an 

menggunakan perumpamaan daripada kumpulan haiwan seperti labah-labah, lalat, 

nyamuk, keldai, anjing dan lain-lain (Mohd Sukki, 2011). Elemen fenomena alam tabii 

juga dijadikan sebagai bahan perumpamaan seperti awan, hujan, kilat, guruh, laut, 

sungai, tumbuhan, bukit dan sebagainya. Begitu juga perkara yang berkaitan dengan 

elemen penyakit dan sifat manusia seperti buta, pekak, bisu dan lain-lain (Azhar, 2008). 

Tumbuhan juga adalah salah satu elemen yang digunakan dalam al-Qur’an sebagai 

perumpamaan. Tumbuhan merupakan salah satu daripada alam benda hidup yang 

terdapat di alam semesta. Terdapat banyak faktor kenapa al-Qur’an menggunakan unsur-

unsur tumbuhan sebagai perumpamaan termasuk untuk memberi pengajaran dan 

peringatan kepada manusia. Antaranya yang boleh diperhatikan di sini adalah kerana 

tumbuhan sangat berkait rapat dan memberi banyak manfaat kepada kehidupan umat 

manusia dan haiwan.  

 

 

Menurut Baharuddin (1987) dari segi sosio-ekonomi melalui tanaman, manusia amat 

memerlukan bahan makanan untuk meneruskan kehidupan. Melalui tumbuhan manusia 

akan mendapat beras, jagung, gandum, buah-buahan dan sayuran untuk memenuhi 

keperluan makanan sebagai keperluan hidup. Antaranya lagi, kayu yang diambil 

daripada tumbuhan dimanfaatkan untuk bidang perindustrian seperti peralatan rumah 

untuk dijadikan sebagai tempat berteduh dari sebarang bahaya dan beberapa kegunaan 

lain. Selain itu, oksigen yang dihasilkan oleh tumbuhan amat penting bagi kehidupan 

manusia dan haiwan yakni untuk sistem pernafasan. 

 

 

Tidak dinafikan bahawa manusia dan haiwan amat memerlukan tumbuhan untuk 

meneruskan kehidupan. Allah S.W.T menggunakan elemen tumbuhan sebagai 

perumpamaan untuk mendekatkan gambaran sesuatu itu di dalam pemikiran seseorang 

kerana kejadian flora adalah fenomena alam yang sentiasa berlaku di sekeliling manusia. 

Oleh itu, kajian ini akan tertumpu kepada perbahasan mengenai perumpamaan dalam al-

Qur’an dari aspek flora sahaja. Perbahasan akan tertumpu kepada jenis-jenis flora yang 

digunakan sebagai perumpamaan dalam al-Qur’an. Kajian ini juga akan mengeluarkan 

bentuk pembahagian perumpamaan flora tersebut serta melihat hikmah penggunaannya. 

 

 

Justeru, diharapkan agar kajian ini akan dapat memberikan sumbangan yang bernilai ke 

arah memahami dan mendalami perumpamaan dalam al-Qur’an dari aspek flora, 

seterusnya memahami al-Qur’an dengan lebih berkesan. 

 

 

1.2  Latar Belakang Kajian 

 

 

Al-Qur’an dan al-Sunnah merupakan sumber pelbagai ilmu pengetahuan yang tidak akan 

pernah habis walaupun dikaji terus menerus. Kedua-duanya menjadi sumber inspirasi 

untuk diterokai dari pelbagai sudut. Perumpamaan adalah salah satu keistimewaan gaya 

bahasa yang digunakan dalam al-Qur’an al-Karim.  

 

 

Menurut Mohd Sukki (2011), salah satu gaya bahasa yang indah dan istimewa yang 

mengandungi I‘jāz ialah penggunaan amthāl di dalam ayat-ayat al-Qur’an. Menurut Al-

Marāghiy (2001), perumpamaan dalam al-Qur’an didatangkan untuk memudahkan 

pemahaman dan mengingatkan manusia terhadap makna perkataan kerana hati lebih 

mudah dilembutkan dengan perumpamaan. Ia dapat mengeluarkan makna dari yang 

tersembunyi kepada yang jelas dan dari yang diketahui dengan fikiran kepada yang dapat 

diketahui menerusi tabiat. Dengan perumpamaan, sesuatu yang rasional dapat 

disesuaikan dengan sesuatu yang bersifat inderawi. Maka akan tercapai pengetahuan 

yang sempurna tentang sesuatu yang diumpamakan. 

 

 

Azhar (2008) menyatakan al-Qur’an banyak menggunakan elemen fenomena alam 

semesta sebagai bahan penyerupaan seperti awan, hujan, kilat, guruh, laut, sungai, 

tumbuhan, pokok, bukit dan sebagainya. Jika diaplikasikan konsep tumbuhan kepada 

manusia, tumbuhan merupakan sumber yang penting kepada kehidupan manusia. 

Terdapat 500,000 jenis tumbuhan di seluruh dunia. Lima ribu spesis telah dikaji oleh 

pakar-pakar untuk kegunaaan perubatan. Beribu-ribu spesis lagi telah digunakan secara 

traditional oleh manusia di dalam kehidupan seharian. Selain dari fungsi perubatan, 

tumbuhan juga berguna untuk proses-proses hidup yang lain seperti bahan makanan dan 

penjagaan kesihatan, kosmetik, perindustrian dan landskap (hiasan) (Wan Hanisah et. al, 

2003). Tumbuhan merupakan makluk ciptaan Allah S.W.T yang dijadikan untuk 

menyampaikan mesejnya yang tersendiri.  

 

 

Oleh itu, tidak hairan kenapa Allah S.W.T menggunakan elemen tumbuhan sebagai 

perumpamaan dalam al-Qur’an kerana tumbuhan sangat berkait rapat dengan kehidupan 

manusia supaya dapat memberi mesej  yang penting kepada manusia seperti pendidikan, 

pengajaran, amaran, nasihat, pujian, kejian, celaan, dan sebagainya. Berdasarkan 

pengertian tersebut, dapatlah disimpulkan bahawa salah satu keunikan al-Qur’an ialah 

dari aspek metod penyampaian mesej kepada hambanya melalui perumpamaan. Al-

Qur’an bukan sekadar untuk dibaca, tetapi isinya perlu difahami, dihayati, dan 

diamalkan. Memandangkan perumpamaan adalah salah satu ilmu yang terpenting dalam 

al-Qur’an, pengkaji telah memilih perumpamaan dalam al-Qur’an sebagai tajuk kajian. 

Tetapi pengkaji lebih mengkhususkan perumpamaan flora dalam al-Qur’an sahaja.  

 

 

Justeru, amat bertepatan Allah S.W.T menggunakan tumbuhan sebagai perumpamaan 

untuk memberi pengaruh yang positif kepada jiwa manusia. Di mana manusia akan 

terpengaruh dengan fenomena yang berada di persekitaran mereka. Memandangkan 

kepada kepentingannya, pengkaji amat berkeyakinan bahawa kajian ini akan dapat 

memperlihatkan keunggulan dan keistimewaan gaya bahasa al-Qur’an yang diturunkan 

oleh Allah S.W.T kepada umat-Nya. 

 

 

1.3  Penyataan Masalah 

 

 

Ilham (2010) menyatakan pentingnya perumpamaan dalam al-Qur’an sebagai media 

untuk menjelaskan berbagai persoalan kepada manusia, baik mengenai keimanan, 

syari’at, keluarga, sejarah, dan sebagainya mahupun di dunia dan akhirat. Azhar (2008) 

menyatakan bahawa, sekiranya bentuk perumpamaan ini tidak diketengahkan kepada 

umum, ia hanya akan dibaca sebagaimana ayat-ayat lain. Mungkin ramai dalam kalangan 

orang Islam yang tidak menyedari kewujudannya dan sukar memahami dengan baik. 

Begitu juga Mohd Sukki (2011) menyatakan, perumpamaan dalam al-Qur’an merupakan 

perkara yang belum mendapat perhatian sewajarnya sebelum ini.   

Zawawi & Mohd Sukki (2005) menyatakan, sebarang perubahan yang berlaku dalam 

diri manusia atau kehidupan mereka berpunca daripada pengaruh yang diperolehi 

daripada pelbagai unsur dan sumber dalam kehidupan. Azhar (2008) menyatakan 

bahawa tumbuh-tumbuhan yang merupakan makhluk terbesar di atas muka bumi ini juga 

digunakan sebagai bahan penyerupaan dalam al-Qur’an. Menurut Suraida (2012), 

tumbuhan penghijau mempunyai pelbagai fungsi antaranya seperti menghasilkan 

makanan dan sebagai keseimbangan ekosistem alam. Namun, tumbuhan yang begitu 

banyak manfaatnya kurang disedari oleh Masyarakat. 

 

 

Menurut Khairul et. al (2013), faktor ‘kebiasaan’ telah mematikan deria manusia untuk 

merenungi dan merasai keindahan alam semesta. Deria mula tidak merasai sesuatu yang 

dilihat dan didengari. Seolah-olah tiada apa-apa kelebihan pada alam semesta yang 

diciptakan oleh Allah S.W.T. Ayat berkaitan tumbuhan perlu dikaji seni bahasanya 

supaya maksud keindahan itu dapat sampai ke jiwa pembaca. 

 

 

Menurut Sumaiyah (2015), tafsiran ayat al-Qur’an menyatakan tumbuh-tumbuhan di 

dalam al-Qur’an lebih baik daripada tumbuhan lain kerana ia dinyatakan kegunaanya 

secara khusus iaitu kurma dan zaitun. Tumbuhan yang dinyatakan secara khusus dalam 

al-Qur’an mempunyai kelebihan, keistimewaan, bahkan mungkin ada juga jenis 

tumbuhan yang mempunyai hikmah yang tersendiri sehingga tumbuhan tersebut 

dinyatakan oleh Allah S.W.T secara khusus dalam al-Qur’an. Hal ini telah menimbulkan 

persoalan apakah jenis flora yang dijadikan sebagai perumpamaan dalam al-Qur’an, dan 

bentuk perumpamaan tersebut serta apakah hikmah dan keistimewaan penggunaan flora 

tersebut sebagai perumpamaan dalam al-Qur’an. 

 

 

Azhar (2008) menyatakan walaupun karya-karya Arab dalam bidang ini begitu banyak, 

namun bahan rujukan dalam bidang ini masih tidak mencukupi di Malaysia. Kekurangan 

bahan-bahan rujukan dalam bidang pengajian bahasa dan retorik al-Qur’an dalam 

pengantar bahasa Melayu adalah amat ketara sekali. Manakala menurut Zamzam Atirah 

(2004), kajian mengenai bidang ini masih kurang dilakukan oleh masyarakat Islam di 

negara ini. Masyarakat Malaysia khususnya umat Islam sewajarnya didedahkan dengan 

keistimewaan al-Qur’an supaya tahap penghayatan mereka terhadap ajaran al-Qur’an 

akan menjadi lebih mantap dan jelas. 

 

 

Rumusan daripada permasalahan ini, didapati ayat perumpamaan belum mendapat 

perhatian yang sewajarnya dan sukar difahami. Permasalahan ini juga didapati ayat 

perumpamaan berkaitan flora dibaca sebagaimana ayat-ayat lain dan tidak dihayati dan 

diambil pengajaran daripada ayat tersebut walaupun terdapat pelbagai keistimewaan dan 

keindahan pada alam semesta yang diciptakan oleh Allah S.W.T. Tumbuhan yang 

dinyatakan kegunaannya secara khusus dalam al-Qur’an hanya kurma dan zaitun juga 

menimbulkan persoalan mengenai apakah jenis flora yang dijadikan sebagai 

perumpamaan dalam al-Qur’an, dan bentuk perumpamaan tersebut serta apakah hikmah 

dan keistimewaan penggunaan flora tersebut sebagai perumpamaan dalam al-Qur’an. 

Didapati juga sumber rujukan di Malaysia mengenai perumpamaan dalam al-Qur’an 

masih tidak mencukupi terutamaya yang mengkhususkan flora. 

Oleh itu, sebuah kajian mengenai perumpamaan flora harus dijalankan bagi 

menambahkan lagi bahan rujukan kepada para pengkaji dan pembaca. Secara tidak 

langsung, hal ini juga mempamerkan bahawa kajian mengenai perumpamaan flora dalam 

al-Qur’an yang dilakukan adalah penting dalam membantu memberi pengajaran dan 

pembelajaran untuk kehidupan masyarakat yang lebih harmoni. Selain itu, kajian ini 

diharapkan dapat mengembangkan lagi pembelajaran ilmu al-Qur’an di Malaysia 

disamping membantu para pembaca untuk memahami dan menghayati al-Qur’an al-

Karim. 

 

 

1.4  Persoalan Kajian 

 

 

Daripada permasalahan kajian yang dinyatakan sebelum ini, beberapa persoalan telah 

timbul yang berkaitan dengan kajian. Persoalan tersebut ialah seperti berikut: 

1. Apakah jenis flora yang digunakan sebagai perumpamaan dalam al-Qur’an? 

2. Apakah bentuk pembahagian perumpamaan yang digunakan dalam al-Qur’an 

sebagai perumpamaan flora? 

3. Mengapakah al-Qur’an menggunakan flora tersebut sebagai perumpamaan? 

 

 

1.5  Objektif Kajian 

 

 

Kajian ini dijalankan adalah untuk mencapai beberapa objektif seperti berikut: 

1. Mengenal pasti jenis flora yang digunakan sebagai perumpamaan dalam al-

Qur’an. 

2. Menghuraikan bentuk pembahagian perumpamaan flora dalam al-Qur’an. 

3. Menjelaskan hikmah penggunaan flora sebagai perumpamaan dalam al-Qur’an 

dari aspek I‘jāz bayānīy dan I‘jāz ‘ilmīy. 

 

 

1.6  Kepentingan Kajian 

 

 

Kajian ini penting kerana dapatannya akan menjelaskan keindahan perumpamaan flora 

dalam al-Qur’an. Melalui kajian ini pelajar dapat mendalami bidang retorik al-Qur’an 

dan dapat menghayati ilmu al-Qur’an dengan lebih mendalam. Para pelajar juga dapat 

mengenali ilmu tetang penggunaan gaya bahasa perumpamaan dalam al-Qur’an 

disamping memahami flora dari sudut al-Qur’an dan sains. Kajian ini diharap dapat 

memberi impak kepada Penggubal kurikulum supaya mengemaskini pembelajaran 

retorik al-Qur’an bagi meningkatkan pencapaian pelajar dalam ilmu al-Qur’an. 

 

 

Kajian ini juga diharap dapat memberi manfaat mengenai flora yang digunakan sebagai 

perumpamaan dalam al-Qur’an serta dapat menimbulkan minat dan suka membaca al-

Qur’an di kalangan masyarakat dan juga dapat mengetahui kisah-kisah kaum terdahulu 

disamping mengambil iktibar dan pengajaran. Kajian ini adalah sebagai satu usaha untuk 

mengajak dan menaikkan lagi semangat umat Islam di Malaysia untuk menghayati al-

Qur’an dengan lebih efektif khususnya berkenaan dengan perumpamaan flora di dalam 

al-Qur’an.  

 

 

1.7  Batasan Kajian 

 

 

Beberapa perkara yang melibatkan batasan kajian atau skop kajian yang akan diambil 

kira termasuklah bidang kajian, subjek kajian, dan data kajian.  Skop-skop ini 

diterangkan dengan lebih jelas seperti berikut: 

 

 

1.7.1  Bidang Kajian 

 

 

Kajian mengenai perumpamaan al-Qur’an yang dibincangkan lebih mengutamakan 

aspek balaghah Arab. Pengkaji telah memilih tajuk yang berkenaan dengan 

perumpamaan dalam al-Qur’an. Tajuk kajian yang dipilih lebih khusus iaitu 

“Perumpamaan Flora Dalam al-Qur’an”. Skop kajian ini merangkumi perkara penting 

mengenai perumpamaan al-Qur’an yang dibincangkan iaitu perbincangan mengenai 

pemilihan jenis flora, bentuk pembahagian dan hikmahnya.  

 

 

1.7.2  Subjek Kajian 

 

 

Dalam kajian ini, al-Qur’an al-Karim dan terjemahannya merupakan bahan rujukan yang 

utama. Bahan rujukan lain yang berkaitan dengan flora juga akan digunakan dalam 

kajian ini. Dalam al-Qur’an terdapat banyak ayat-ayat yang mengandungi perumpamaan. 

Untuk memastikan kajian ini mencapai matlamatnya dengan sempurna, pengkaji hanya 

fokus kepada ayat-ayat yang berkaitan dengan perumpamaan flora dalam al-Qur’an 

sahaja. Setelah diteliti, pengkaji mendapati bahawa terdapat sembilan ayat al-Qur’an 

yang menggunakan tumbuhan sebagai perumpamaan. Surah dan ayat tersebut ialah al-

Qamar ayat 20 dan 31, al-Haqqah ayat 7, al-Baqarah ayat 261, al-Munafiqun ayat 4, 

Ibrahim ayat 24 hingga 26, al-Fath ayat 29, Yasin ayat 39 dan al-Fil ayat 5.  

 

 

Pelbagai jenis flora yang disebutkan dalam al-Qur’an seperti anggur, buat tin, bawang 

merah, bawang putih, biji sawi, delima, gandum, halia, kacang dal, kapur, kasturi, 

kurma, labu, mawar, pohon bidara, biji benih, pohon cemara, pohon khuldi, pohon 

pisang, rumput, timun, kayu, zaitun, tandan dan sebagainya. Namun begitu, hanya 

beberapa jenis flora sahaja yang dijadikan sebagai perumpamaan dalam al-Qur’an 

seperti pokok kurma dalam surah al-Qamar ayat 20 dan surah al-Haqqah ayat 7, biji 

benih dalam surah al-Baqarah ayat 261, kayu dalam surah al-Munafiqun ayat 4, daun 

dalam surah al-Fil ayat 5, tandan dalam surah Yasin ayat 39, rumput dalam surah al-

Qamar ayat 31, pokok dalam surah Ibrahim ayat 24 hingga 26, dan tanaman dalam surah 

al-Fath ayat 29. 

 



© C
OPYRIG

HT U
PM

7 

 

Kajian ini berbentuk kajian kepustakaan melalui pendekatan kualitatif. Pendekatan 

kualitatif ini adalah dengan menggunakan kaedah analisis kandungan. Kaedah analisis 

kandungan digunakan bagi menganalisis ayat-ayat perumpamaan dalam al-Qur’an dari 

aspek flora. Ayat-ayat ini dihuraikan secara deskriptif atau penerangan. Kajian ini juga 

akan menggunakan pendekatan I‘jāz bayānīy dan I‘jāz ‘ilmīy bagi menerangkan hikmah 

perumpamaan flora dalam al-Qur’an untuk memperoleh kefahaman yang lebih jelas dan 

mantap. Perbincangan yang mendalam akan dikupas dalam bab selanjutnya. 

 

 

1.8  Definisi Operasional 

 

 

Dalam subtopik ini, beberapa istilah yang menjadi fokus utama kajian dipilih untuk 

dihuraikan bagi memastikannya selari dengan objektif kajian. Kajian ini akan 

menghuraikan definisi operasional seperti berikut:  

 

 

1.8.1  Al-Qur’an al-Karim 

 

 

Al-Qur’an didatangkan bagi seluruh alam yang diwahyukan kepada rasul-Nya 

Muhammad S.A.W sebagai petunjuk dan pedoman kepada seluruh manusia ke arah jalan 

kebenaran. Gaya bahasa Al-Qur’an mempunyai keunikannya yang tersendiri. Dalam al-

Qur’an banyak sekali Allah S.W.T menggunakan perumpamaan untuk menyampaikan 

pesanan, pengajaran dan peringatan kepada manusia. Pelbagai jenis elemen yang 

digunakan sebagai perumpamaan dalam al-Qur’an. Setelah diteliti, pengkaji mendapati 

ada beberapa ayat yang menggunakan tumbuhan sebagai perumpamaan dalam al-

Qur’an. Oleh itu, pengkaji telah memilih ayat-ayat yang berkaitan dengan flora yang 

digunakan sebagai perumpamaan sahaja untuk dianalisis dalam kajian ini. 

 

 

1.8.2  Perumpamaan 

 

 

Perumpamaan bermaksud sesuatu yang dianggap sama dengan, ibarat, misal dan contoh. 

Perumpamaan merupakan perkataan yang berupa perbandingan dengan sesuatu yang 

lain dan secara umumnya mengandungi ajaran (Kamus Dewan, 2010). Perumpamaan di 

dalam al-Qur’an merupakan satu gaya bahasa yang mampu membongkar dan 

mendedahkan sesuatu perkara dengan cara yang realistik. Ia bertujuan menjelaskan 

secara terperinci makna dan maksud al-Qur’an itu sendiri serta membolehkan manusia 

menyelami rahsia-rahsia disebalik perkara-perkara ghaib (Mohd Sukki, 2004). 

 

 

Menurut Azhar (2008), Allah S.W.T menggunakan pelbagai elemen penyerupaan dalam 

al-Qur’an. Antaranya adalah elemen fenomena alam semesta seperti hujan, kilat, sungai, 

tumbuhan, bukit dan sebagainya. Kumpulan haiwan juga diambil sebagai bahan 

penyerupaan seperti labah-labah, anjing, keldai, nyamuk dan lain-lain. Manakala elemen 

penyakit dan sifat manusia juga termasuk dalam elemen penyerupaan dalam al-Qur’an 

seperti buta, pekak, bisu dan sebagainya. Dalam kajian ini, perumpamaan dalam al-

Qur’an hanya akan memfokuskan kepada aspek flora sahaja.   

 

 

1.8.3  Flora 

 

 

Flora ialah tumbuh-tumbuhan yang terdapat di sesuatu daerah atau pada sesuatu masa 

(Kamus Dewan, 2010). Tumbuhan merupakan salah satu daripada alam benda hidup 

yang terdapat di alam semesta. Tumbuh-tumbuhan terdiri daripada berbagai-bagai 

bentuk dan saiz, daripada diatom satu sel yang berukuran tidak sampai satu millimeter, 

sehinggalah kepada hidupan terbesar di dunia seperti pokok redwood gergasi di 

California, yang tingginya melebihi 110 meter (360 kaki) (Mike Janulewicz, 1991). 

 

 

Pelbagai jenis tumbuhan yang terdapat di muka bumi ini dan bermacam-macam jenis 

tumbuhan Allah S.W.T sebut di dalam al-Qur’an. Antaranya ialah pokok zaitun, delima, 

anggur, kurma, kasturi, bawang, pisang, pohon bidara, tumbuhan-tumbuhan herba, dan 

lain-lain. Namun setelah diteliti, pengkaji mendapati bahawa hanya beberapa jenis 

tumbuhan sahaja yang dinyatakan di dalam al-Qur’an dalam bentuk perumpamaan. 

Tumbuhan-tumbuhan tersebut ialah pokok kurma, biji benih, rumput, tanaman, daun, 

pokok, kayu dan tandan. Oleh itu, kajian ini akan menyingkap perumpamaan dalam al-

Qur’an terhadap flora. 

 

 

1.9  Kesimpulan 

 

 

Perumpamaan dalam al-Qur’an begitu memberi kesan yang mendalam terhadap jiwa 

manusia. Flora adalah saling berkait rapat dengan kehidupan manusia. Allah S.W.T telah 

menggunakan flora sebagai perumpamaan dalam al-Qur’an supaya manusia mengambil 

pengajaran. Justeru itu, kajian ini akan mengetengahkan ayat-ayat al-Qur’an yang 

mengandungi perumpamaan mengenai flora bagi mengenalpasti keistimewaan dan 

mesej yang terkandung di dalam ayat-ayat tersebut. Seterusnya, diharapkan kajian ini 

akan dapat memberi manfaat dan dihayati dalam menjadikan pengajaran dalam 

kehidupan. 

